
ABSTRAK 

Kajian ini dijalankan untuk menentukan kesan penggunaan media penanaman 

berasaskan gentian mesokarpa bercampur dengan tanah atas terhadap pertumbuhan 

dan hasil bayam hijau. Objektif kajian ini adalah untuk mengkaji keberkesanan 

gentian mesokarpa sebagai media penanaman yang baik untuk pertumbuhan dan juga 

meningkatkan hasil dan kualiti bayam hijau. Kajian ini dijalankan dibawah rumah 

lindungan hujan di Ladang Fakulti Pertanian Lestari, Universiti Malaysia Sabah. Kajian 

ini berlangsung selama 4 minggu dengan menggunakan Rekabentuk Eksperimen 

Rekabentuk Penuh Rawak (CRD) dan perbezaan di antara rawatan dianalisis 

menggunakan kaedah LSD. Bayam hijau di tanam didalam polibeg dan lima jenis 

rawatan telah digunakan dalam kajian ini iaitu Tl (100% tanah atas-kawalan), T2 

(20% gentian mesokarpa+80% tanah atas), T3 (40% gentian mesokarpa+60% tanah 

atas), T4 (60% gentian mesokarpa+40% tanah atas), TS (80% gentian mesokarpa+ 

20% tanah atas). Parameter yang direkodkan dalam kajian ini adalah ukur lilit batang, 

bilangan daun, ketinggian pokok, berat basah, berat kering dan pH tanah sebelum dan 

selepas penanaman. Berdasarkan analisis yang dijalankan, penggunaan gentian 

mesokarpa sebagai media penanaman telah memberikan perbezaan yang sangat 

ketara antara rawatan kepada pertumbuhan dan hasil bayam hijau di mana Tl 

menunjukkan pertumbuhan dan hasil yang sangat tinggi. Oleh itu, penggunaan gentian 

mesokarpa tidak digalakkan untuk meningkatkan pertumbuhan dan hasil bayam hijau. 

ABSTRACT 

This research is being done to study the effect of using a planting medium 

based on mesocarp fibre mixed with top soil to the growth and production of green 

spinach. The objective of this research is to study the effectiveness of mesocarp fibre 

as a good medium for the green spinach growth and to increase the production and 

quality with the usage of mesocarp fibre as a planting medium. This research was held 

under the rain shelter at the Faculty of Sustainable Agriculture Farm, University 

Malaysia Sabah. This research was held for 4 weeks using Completely Randomize 

Design (CRD) as the experimental design. Green spinach had been planted in a 

polybag and 5 treatments are used for this research which are Tl (top soil-control), T2 

(20% Mesocarp Fibre + 80% top soil), T3 (40% Mesocarp Fibre + 60% top soil), T4 

(60% Mesocarp Fibre + 40% top soil), TS (80% Mesocarp Fibre + 20% top soil). The 

parameters that are recorded in this research are trunk diameter, number of leaves, 

plant height, wet and dry weight and soil pH before and after planting. Based on 

analysis done, there is highly significant difference between treatments for growth and 

yield of green spinach where Tl had shown the best growth and yield. Therefore, it is 

not recommended to use mesocarp fibre to increase growth and yield of green 

spinach. 

BAB 1 

PENDAHULUAN 

1.1 Pengenalan 

Bayam adalah tumbuhan dari keluarga Amaranthaceae yang menggunakan daun atau 
bunganya sebagai sayuran baik segar ataupun yang telah di proses. Bayam juga 

merupakan sumber antioksidan yang baik clan popular di kalangan pengamal makanan 

sayuran. 

Bayam merupakan tanaman yang popular dikalangan petani Malaysia kerana 

tanaman ini digunakan hampir setiap had di Malaysia untuk pengambilan sayur yang 

murah dan senang didapati. Bayam hijau kaya dengan sumber vitamin dan mineral yang 
lengkap seperti vitamin A, vitamin B2, vitamin B6, vitamin C, vitamin K, magnesium, zat 
besi, kalsium, protein dan kalium. Antara khasiat bayam hijau adalah ia dapat menjaga 
kesihatan kulit, menjaga kestabilan tubuh, menjaga kestabilan tekanan darah dan melawan 

penyakit anemia. Bayam dapat dikiasifikasikan kepada bayam cabut dan bayam petik. 

Bayam cabut bermaksud bayam yang dituai dengan mencabut keseluruhan pokok 

sehingga ke akarnya manakala bayam petik merupakan bayam yang dipetik daun atau 

pucuknya sehingga dapat dilakukan berulang kali selagi pokok masih produktif. 

Selari dengan Dasar Agro Makanan Negara 2011-2020 (DAN), jangkaan 

permintaan sayur-sayuran tempatan akan meningkat sebanyak 4.5% setahun daripada 

tahun 2010 sebanyak 1.6 juta tan metrik kepada 2.4 juta tan metrik pada tahun 2020 

akan datang. Jangkaan pengeluaran sayur-sayuran pula bermula daripada 0.7 juta tan 

metrik meningkat kepada 1.7 juta tan metrik dengan pertumbuhan sebanyak 9.8% 

setahun. Sayur-sayuran ini termasuklah sayur berdaun seperti bayam hijau, sawi dan 

bayam merah. Pengeluaran sayur-sayuran meningkat kerana DAN mempromosikan 

penggunaan sayur tempatan kepada rakyat setempat disamping membantu pengusaha 

sayur-sayuran memperluaskan kawasan tanaman dan pembukaan tanah baru untuk 
tanaman sayuran. Selain itu, DAN juga menggariskan panduan untuk agro makanan 
berkenaan keterjaminan makanan. Pengurusan sisa pertanian yang sesuai perlu dilakukan 

supaya bahan buangan dapat digunakan secara baik dan efektif serta berterusan 

disamping mengiringi dasar yang kerajaan tetapkan. 

Media penanaman merupakan komponen utama ketika bercucuk tanam. Media 

penanaman yang akan digunakan harus disesuaikan dengan jenis tanaman yang ingin 

ditanam. Secara umum, media penanaman harus dapat menjaga kelembapan di sekitar 

akar, menyediakan pengudaraan yang cukup, dan dapat menyediakan nutrisi. Media 

tanaman yang balk perlulah memenuhi beberapa syarat. Salah satunya ialah tidak terlalu 

padat sehingga tidak dapat membantu pembentukan dan perkembangan akar tanaman. 

Selain itu, media penanaman yang balk juga mampu menyimpan air untuk kegunaan 

tanaman, pengudaraan yang baik dan tidak menjadi sumber penyakit seperti menjadi 

perumah kepada patogen serta mudah didapat dengan harga yang murah. 

Terdapat pelbagai media tanaman yang boleh digunakan terutamanya daripada 

pengeluaran kelapa sawit. Menurut statistik yang dikeluarkan oleh MPOB pada Disember 

2013, keluasan tanaman sawit di Malaysia adalah 5,222,739 hektar. Manakala di Sabah 

mempunyai keluasan 1,475,108 hektar dan bahan buangan daripada kilang sawit seperti 

tandan buah kosong sebanyak 6.13 juta tan metrik dan gentian mesokarpa sebanyak 0.8 

juta tan metrik. Tandan sawit kosong, sabut dan tempurung luaran buah sawit merupakan 

sisa buangan kelapa sawit hasil daripada pemprosesan minyak kelapa sawit. Kebanyakan 

kilang minyak kelapa sawit menghasilkan 14% sabut, 7% kerang luaran buah sawit dan 

23% tandan sawit kosong bagi setiap tan buah segar kelapa sawit. Dalam jumlah 

tersebut, gentian sabut kelapa sawit (GSKS) atau gentian mesokarpa mempunyai potensi 

yang tinggi untuk dikitar semula sebagai input pertanian iaitu sebagai kompos atau media 

penanaman. Kebiasaannya, gentian mesokarpa ini di bakar di tanah yang rata dan 

digunakan sebagai baja kompos yang di komersialkan. Namun begitu, cara ini akan 

menyebabkan pencemaran dan mempunyai nilai ekonomi yang rendah. Oleh sebab itu, 

meggunakan gentian mesokarpa sebagai media penanaman adalah lebih bagus daripada 

dijadikan baja kompos bukan sahaja kerana dapat mengurangkan pencemaran, namun 

nutrisi gentian mesokarpa juga tinggi. Gentian mesokarpa mengandungi 53.1% carbon 

dan 2.2% nitrogen, selulosa 42%, hemiselulosa 32% dan lignin 22%. Pengurusan sisa 
buangan adalah berkait rapat dengan industri pertanian kerana kebanyakkan sisa buangan 

mempunyai nilai nutrien tertentu yang dapat membantu tumbesaran tanaman dan 

meningkatkan nilai ketahanan terhadap serangan penyakit dan serangga. Oleh itu, 

penggunaan semula sisa buangan pertanian seperti sisa buangan sawit dapat 

mengurangkan masalah pencemaran alam sekitar dan mengembalikan kesuburan tanah. 

1.2 iustifikasi Kajian 

Gentian mesokarpa merupakan sisa buangan yang diperolehi di kilang-kilang 

pemprosesan kelapa sawit setelah buah sawit diproses untuk minyaknya. Sisa buangan ini 

dikatakan antara salah satu punca pencemaran alam kerana sisa buangan sawit dikatakan 

tidak mempunyai nilai di pasaran dunia. Dengan adanya kajian ini, gentian mesokarpa 
dapat digunakan sebagai media penanaman bayam hijau yang sesuai untuk 

mengurangkan masalah pencemaran. Selain itu, gentian mesokarpa juga berpotensi untuk 

menjadi baja organik yang balk. Malaysia merupakan negara kedua terbesar di dunia yang 

mengeluarkan hasil kelapa sawit. Sehubungan dengan itu, gentian mesokarpa juga dapat 

menyumbang kepada peningkatan ekonomi Malaysia dengan menjual gentian mesokarpa 

sebagai media penanaman atau baja organik kepada negara luar. 

Kajian ini juga diharap akan dapat menyumbang kepada peningkatan pengeluaran 

hasil bayam hijau dan seterusnya meningkatkan pendapatan para penanam sayur-sayuran 

khususnya para penanam sayur bayam hijau. Justeru itu, kajian ini diharapkan dapat 

menghasilkan produk bayam hijau yang bermutu tinggi serta dapat mengeluarkan hasil 

yang banyak dan dapat memenuhi permintaan bayam hijau atau sayur-sayuran yang lain 

yang tinggi pada masa sekarang. 

1.3 Objektif Kajian 

I. Mengkaji kesan penggunaan gentian mesokarpa terhadap 

pertumbuhan bayam hijau. 

II. Mengkaji kesan terhadap penghasilan dan kualiti bayam hijau 
dengan penggunaan gentian mesokarpa sebagai media dan baja 

organik. 

1.4 Hipotesis Kajian 

Hipotesis yang dijalankan adalah seperti berikut: 

Ho: Penggunaan gentian mesokarpa memberi kesan yang tidak ketara terhadap 

tumbesaran dan hasil bayam hijau. 

Ha: Penggunaan gentian mesokarpa memberi kesan yang ketara terhadap 

tumbesaran dan hasil bayam hijau. 

BAB 2 

ULASAN PERPUSTAKAAN 

2.1 Tanaman Bayam Hijau (Amaranthus viridis L. ) 

Tanaman hortikultura terutamanya tanaman sayuran daun memegang peranan penting, 
kerana lebih banyak mengandungi vitamin berbanding sayuran jenis lain. Salah satu 

sayuran yang harganya tidak terlalu mahal, enak rasanya, cukup mengandungi vitamin 
dan mineral ialah bayam (Subandi et a/., 2015). Bayam merupakan tanaman lazim bagi 

para petani di Malaysia. Hampir setiap hari, tanaman ini digunakan untuk keperluan harian 

terutamanya sebagai sumber makanan. Terdapat 2 jenis bayam yang popular di tanam 

oleh para petani iaitu bayam hijau (Amaranthus viridis) dan bayam merah (Amaranthus 

gangeticus). Keseluruhan bahagian bayam hijau menyumbang kepada pengeluaran 

makanan kerana mengandungi zat makanan yang diperlukan oleh manusia seperti Vitamin 

B, Vitamin C dan zat-zat galian seperti zat besi (Fe), fosforus (P), kalium (K), Kalsium 

(Ca), dan Zink (Zn) (Repo, 2010). Bayam hijau boleh dimakan bagi mengatasi penyakit 

anemia, alergi, penyakit kuning, osteoporosis, alergi dan menjaga kestabilan tekanan 

darah. Ia juga boleh dimakan bagi menjaga ketahanan tubuh dan menjaga kesihatan 

kulit. ]adual 2.1.1 menunjukkan komposisi nutrisi dalam bayam. 

Jadual 2.1: Komposisi nutrisi Bayam Hijau 

KANDUNGAN AMAUN/100G 

Protin 2.1 g 

Kalsium 90.0 mg 
Fosforus 29.0 mg 

Besi 3.8 mg 
Kalium 385.0 mg 

Beta Karotena 4080.0 ug 
Vitamin B1 0.08 mg 
Vitamin B2 0.15 mg 

1 Vitamin C 76.6 mg 
Sumber: Jabatan Pertanian Pulau Pinang (2015) 

Tanaman ini adalah tanaman jangka pendek dengan tempoh matangnya hanyalah 

antara 3-4 minggu dan mempunyai tindak balas yang cepat terhadap penggunaan baja 

organik mahupun kimia. Bentuk fizikal tumbuhan seperti saiz daun, bentuk daun, warna 
daun dan kedudukan bunga adalah yang membezakan spesis tumbuhan ini dan bayam 
hijau telah diklasifikasikan sebagai bayam berdaun. Kadar ketahanan yang tinggi serta 
kemampuan untuk mengadaptasi mengikut perubahan cuaca semasa telah membuatkan 
tanaman bayam hijau begitu popular di kalangan penanam-penanam sayur-sayuran di 
Malaysia. Amalan penanaman bayam hijau secara komersial dapat merealisasikan DAN 

untuk peningkatan permintaan sayur-sayuran tempatan. ]adual 2.2 menunjukkan 
keluasan dan pengeluaran tanaman bayam. 

]adual 2.2: Keluasan clan Pengeluaran tanaman Bayam di Malaysia 

Perkara 2010 2011 2012 2013 2014 
Keluasan bertanam (Ha) 4312 4098 4023 4288 4311 

Was Berhasil (Ha) 3585 3866 3969 4211 4233 
Purata Hasil (Tan Metrik/Ha) 11.1 11.7 13.4 13.5 13.4 

Pengeluaran (Tan Metrik) 39933 45136 53038 56649 56935 
Nilai Pengeluaran (RM'000) 51,912.72 68,606.39 76,904.88 86,106.42 86,540.97 

Sumber: Kementerian Pertanian dan Industri Asas Tani Malaysia (2014) 

2.1.1 Asal dan taburan 

Tanaman spesis bayam yang ada di percayai berasal dari kawasan yang berbeza. Bayam 
dipercayai berasal dari Parsi dan diperkenalkan ke Eropah pada abad ke-15. Namun, 
bayam berdaun seperti bayam hijau dipercayai berasal dari Asia Tenggara. Tanaman 
bayam telah tersebar luas di kawasan tropika dan sub-tropika. Dalam perkembangannya, 
tanaman ini telah dipromosikan sebagai tanaman tinggi sumber protin ke seluruh dunia. 

2.1.2 Botani 

Bayam hijau adalah tumbuhan tahunan atau jangka masa pendek, tumbuh menegak dan 

sederhana tinggi manakala daunnya berbentuk bulat atau bujur dan tirus di hujung daun 
(Williams et a/., 1993). Urat-urat daun juga jelas kelihatan. Wama daun pula berwarna 
hijau muda ke hijau tua dengan berukuran 5- 15 sm. Bayam mempunyai batang yang 
licin serta banyak bercabang dan warna batangnya juga hijau seperti daunnya. Bagi 
bunga bayam, ianya berbentuk 'spike' dan berwarna putih kekuningan. Benih bayam 
bersaiz kecil dan bulat serta berwarna hitam berkilat dan dianggarkan berat untuk 1000 
biji benih hanyalah sekitar 0.3 g (Vincent et a/., 1999). 

2.1.3 Kesesuaian Cuaca dan Tanah 

Kawasan beriklim panas seperti iklim tropikal amatlah sesuai untuk tanaman bayam. Suhu 
yang sesuai untuk penanaman bayam adalah diantara 23 - 35 °C. Untuk penyediaan 
tanah, pelbagai jenis tanah sesuai untuk digunakan untuk penanaman bayam hijau 
termasuklah tanah gambut, bris serta tanah bekas lombong. pH tanah yang sesuai pula 
diantara 5.5 - 6.5. Bayam sangat sesuai di kawasan beriklim panas kerana fisiologi bayam 

yang berakar tunjang dan merupakan tanaman C4 yang mempunyai ketahanan terhadap 
kemarau. Bayam mampu bertahan sekiranya kawasan yang ditanam kekurangan bekalan 
air (]abatan Pertanian Pulau Pinang, 2015). 

Untuk penyemaian bayam, suhu yang optimum adalah diantara 20 - 35 °C dengan jarak 
tanaman 10 sm antara setiap pokok. Kriteria kawasan penanaman yang paling sesuai 
untuk tanaman bayam adalah kawasan yang lembab, suhu panas clan pencahayaan yang 
cukup (Jabatan Pertanian Pulau Pinang, 2015). 

2.1.4 Amalan Penanaman 

Biji benih bayam boleh ditanam menggunakan dua cara iaitu penanaman terus ke atas 
batas dan pemindahan atau pindah tanam. Namun begitu, kaedah pindah tanam lebih 

sesuai digunakan untuk tujuan kajian dengan hanya memilih anak pokok yang berada 
dalam keadaan yang terbaik dan tumbesaran yang hampir sama sahaja untuk dijadikan 
bahan kajian. Percambahan bagi tanaman bayam adalah jenis 'epigeal' dan bercambah 
dalam masa 3-4 hari selepas disemai dan anak pokok bayam akan sedia untuk 
dipindahkan ke batas penanaman selepas 12 hingga 16 hari dengan ketinggian kira-kira 5 

- 10 sm. Setelah mencapai kriteria yang ditetapkan, anak benih bayam dipindahkan 
daripada dulang semaian ke dalam polibeg yang tersedia berisi medium yang telah 
ditetapkan (Jabatan Pertanian Pulau Pinang, 2015). Untuk penyemaian benih, biji benih 
boleh disemai dengan kedalaman 1.0 sm dari permukaan tanah dan dilembabkan dengan 

sedikit air (Dumitru eta/., 2014). 

Penyediaan tanah hendaklah sesuai dengan tanaman dan tanah yang sesuai untuk 
tanaman bayam adalah tanah loam berpasir, tanah loam dan tanah Hat loam. Bayam juga 

memerlukan sistem pengairan yang baik serta kawasan teduahan pada hari yang sangat 
panas untuk pertumbuhan yang balk. Untuk komposisi tanah yang baik adalah tanah 
lapisan atas, pasir dan kompos dengan nisbah 3: 1: 1 dan penggunaan dulang semaian 
amat digalakkan. 

2.1.5 Pembajaan 

Aplikasi pembajaan untuk tanaman bayam berbeza mengikut tanah kawasan penanaman. 
Aplikasi pembajaan yang optimum bagi penanaman bayam untuk baja organik adalah 5.0 
t/ha untuk tanah Bris dan 3-5 t/ha untuk tanah mineral atau tanah lapisan atas. Untuk 
baja hijau dengan nisbah N: P: K: Mg+TE dengan nilai 15: 15: 15: 2+TE pula masing-masing 
adalah 0.55t/ha untuk tanah Bris dan tanah atas. Bahan organik yang diperlukan dalam 
tanah adalah lebih kurang 3-5% (Jabatan Pertanian Sarawak, 2014). 

2.1.6 Penuaian dan Penyimpanan Hasil 

Penuaian merupakan operasi awal dalam pengendalian lepas tuai dan perlu dititikberatkan 

untuk mendapatkan hasil yang maksimum pada masa yang optimum. Aspek penting bagi 

penuaian adalah menentukan tahap kematangan yang sesuai dan cara penuaian. Masa 

yang sesuai untuk penuaian bayam adalah 28 - 30 hari selepas penyemaian (Jabatan 

Pertanian Pulau Pinang, 2015). Masa ini amat penting bagi mengelak penuaian sebelum 
matang dan penuaian lewat dan tahap kematangan ketika penuaian juga mempengaruhi 

mutu dan ketahanan semasa penyimpanan. Penuaian awal akan menyebabkan hasil tidak 

mencapai sasaran dan kemampuan pertumbuhan bayam manakala penuaian lewat pula 

akan menyebabkan bayam menjadi tua, berbatang keras dan serat yang tinggi sekaligus 

mengurangkan kualiti bayam ketika di pasaran. Jika amalan penanaman dilakukan 

mengikut amalan yang disyorkan, hasil bayam boleh mencecah 1500kg/ha (Jabatan 

Pertanian Pulau Pinang, 2015). 

Kerja-kerja penuaian ini digalakkan dijalankan pada awal pagi atau lewat petang 
bagi mengelakkan pengurangan berat basah bayam kerana penuaian pada waktu panas 

akan menurunkan berat basah bayam dan seterusnya merendahkan kualiti bayam. Bayam 

dituai dengan mencabut keseluruhan tanaman termasuk akar (Operasi Perkhidmatan 

Sokongan, Taman Pertanian UPM, 2011). Namun, penuaian hendaklah dilakukan dengan 

berhati-hati atau menggunakan peralatan yang sesuai supaya tidak berlaku kecederaan 

pada tanaman bayam. Bayam hanya boleh mengekalkan kualiti sehingga 2 minggu sahaja 

selepas dituai. Jika melebihi 2 minggu, pokok bayam akan mula kekuningan dan Iayu. 

Untuk penyimpanan bayam , hasil tuaian bayam hendaklah diletakkan pada suhu 1-3 °C 

dengan kelembapan relatif 90 - 95 %. Dengan penyimpanan dengan keadaan begini, 

tanaman bayam boleh bertahan sehingga seminggu (Jabatan Pertanian Pulau Pinang, 

2015). 

2.1.7 Penyakit dan Serangga Perosak 

Penyakit yang kebiasaannya menjangkiti tanaman bayam ialah hawar lecur (C), stopus 
b/iti) dan lecuh anak benih (Phythium but/en) (Jabatan Pertanian Pulau Pinang, 2015). 

Simptom bagi penyakit hawar lecur ialah tompok-tompok putih di bahagian bawah daun 

dan tompok-tompok ini akan memenuhi ruang bahagian bawah daun jika tidak dikawal. 

Untuk mengawal penyakit ini, racun kulat 'benomyl' sesuai digunakan. Tanaman giliran 
juga digalakkan untuk mengelakkan penyakit ini daripada merebak. Seterusnya, penyakit 
lecuh anak benih pula akan menyerang benih yang baharu disemai yang akan 
menyebabkan benih menjadi dorman dan tidak bercambah. Bagi mengawal penyakit ini 

pula, rawatan benih menggunakan 'Captan' boleh dilakukan serta elakkan menanam di 
kawasan yang terlalu lembab kerana aktiviti mikrob ynag tinggi. Racun 'Benomyl' juga 

boleh digunakan jika serangan penyakit ini meningkat. 

Bagi masalah serangan perosak pula, perosak yang sering ditemui dalam 

penanaman tanaman bayam ialah ulat pangkas (Agrotis ypsilon) dan ulat ratus 
(Spodoptera iitura) (]abatan Pertanian Pulau Pinang, 2015). Serangan ulat pangkas akan 

menunjukkan simptom batang bayam patah dan selalunya ulat ini menyerang pada waktu 

malam dengan memotong batang pada aras tanah dan dahan daun. IN akan 

menyebabkan bayam tidak dapat melakukan kitaran proses untuk pertumbuhan 

seterusnya akan menyebabkan kematian. Amalan pengawalan bagi serangan perosak ini 

adalah dengan menggunakan umpan 'Trichiorfon' dan dedak dengan kadar 1: 20 ataupun 

melakukan penyemburan racun perosak menggunakan 'ChiorFluazin' dan 'Fenvelarate'. 

Bagi perosak ulat ratus pula, simptom yang ditunjukkan adalah daun bayam kelihatan 

berlubang-lubang kerana ulat ini memakan daun dan pucuk bayam. Serangan ulat ratus 
lebih kritikal kerana ulat ini menyerang secara berkelompok dimana ulat ini didapati lebih 

daripada seekor untuk satu pokok. Perosak ini dikawal dengan menggunakan racun 
'Trichlorfon', 'Permethrin' atau 'Fenveiarate'. Untuk kawalan menyeluruh bagi serangan 

perosak, serangga dan daun yang rosak akibat serangan hendaklah dimusnahkan bagi 

mengelakkan serangan ini merebak. 

2.2 Gentian Mesokarpa 

Gentian mesokarpa ataupun serat kelapa sawit mempunyai struktur yang keras di mana 

mempunyai ciri-ciri yang sama dengan sabut kelapa. Pada asasnya, gentian mesokarpa 
terdiri daripada serat buah sawit, biji sawit yang dihancurkan dan tempurung. Gentian 

mesokarpa merupakan sisa buangan yang diperolehi di kilang-kilang pemprosesan kelapa 

sawit setelah buah sawit diproses untuk minyaknya (Nor Ida Amalina et al., 2013). 

Gentian mesokarpa dihasilkan selepas buah sawit diproses untuk pengeluaran minyak. 
Sebanyak 11% gentian mesokarpa dihasilkan daripada buah sawit selepas mengekstrak 

minyak sawit. Sisa buangan ini dikatakan antara salah satu punca pencemaran alam 
kerana sisa buangan sawit dikatakan tidak mempunyai nilai di pasaran dunia. Namun 
begitu, gentian mesokarpa sebenarnya berpotensi untuk menjadi sumber tenaga baharu 

serta input pertanian. Dengan adanya kajian ini, gentian mesokarpa dapat digunakan 

sebagai media penanaman bayam hijau yang sesuai untuk mengurangkan masalah 

pencemaran. Hal ini bersesuaian kerana gentian mesokarpa mempunyai kandungan 

lignoselulosa yang tinggi membuatkan ianya sukar diurai. Sebagai contoh, terdapat kajian 

yang telah dijalankan menggunakan cendawan untuk membantu mengurai gentian 
mesokarpa dan hasilnya adalah baik jika gentian mesokarpa tersebut dicampur terlebih 
dahulu menggunakan kapur dan hampas padi (Mohamed Saidu et a/., 2015). Selain itu, 

gentian mesokarpa juga berpotensi untuk menjadi baja organik yang baik. Malaysia 

merupakan negara kedua terbesar di dunia yang mengeluarkan hasil kelapa sawit. 
Sehubungan dengan itu, gentian mesokarpa juga dapat meningkatkan hasil ekonomi 
Malaysia dengan menjual gentian mesokarpa sebagai media penanaman atau baja organik 
kepada negara luar. 

2.2.1 Penggunaan Gentian Mesokarpa 

Di Malaysia penggunaan gentian mesokarpa sebagai hasil buangan kilang semakin meluas 
terutamanya di kilang-kilang pemprosesan minyak kelapa sawit di mana gentian 

mesokarpa dijadikan bahan bakar untuk menghasilkan stim sebagai sumber tenaga. Selain 

itu, gentian mesokarpa juga digunakan sebagai bahan kajian untuk sebagai sumber 

penghasilan bioethanol, biofuel dan biodiesel, digunakan sebagai bahan sungkupan dan 

sumber fiber kepada penggunaan komposit dalam penghasilan perabot dan tilam 

(Md. Yunos et al., 2012). Selain itu, selaku bahan lignoselulosa, gentian mesokarpa juga 

telah menarik perhatian para pengkaji kerana potensi untuk menjadi bahan biokomposit 

yang mana gentian boleh digunakan memperbaik polimer seperti thermoplastik (Nor Ida 

Amalina et at., 2013). Menurut Anwar et al., (2014) pula, bahan lignoselulosa merupakan 
bahan mentah yang terbaik untuk sumber tenaga baharu dan asli. Namun begitu untuk 
tujuan pertanian, penggunaan gentian mesokarpa masih pada tahap yang minima. 
Kebiasaannya gentian mesokarpa digunakan sebagai kompos tanaman untuk menyihatkan 
lagi tanaman dan hanya beberapa pihak yang menggunakan gentian mesokarpa sebagai 

media tanaman seperti untuk tanaman pisang dan bunga kekwa (Then Kek Hoe, 2014). 

